
* LOTURA BIKOITZAREN TEORIA

Gaur egungo zientzi arteko aberasta-
suna abiapuntutzat joaz, zenbait gertae-
ra desberdin arrazoitzerakoan, lotura bi-
koitzaren teoriak duen erabilgarritasuna
azpimarratuko dugu, ondorengo erizpi-
deok kontutan hartuz:

— «Modeloak», interpretaziorako in-
guru teorikoak dira eta erabilgarriak
dira fenomeno desberdinak ulertzeko.

— Fenomeno bera modelo teoriko ba-
tzuen bidez uler daiteke.

— Fenomeno batetiko modelo baten
egokitasunak ez du esan nahi:

* Modelo hori fenomenoaren esplika-
zio bakarra denik.

» Bere betean asmatzen duenik; alegia,
ez duela kasuen % 100a azaltzen, ezta bi-
tarteko aldagai guztiak kontutan hartzen
ere.

*PSIKOLOGI MAILAN

1952.ean G. Bateson-ek sortu zuen
teoria hau, Geroago forma berria eman
zion (1972) D. Jackson, J. Haley eta J.H.
Wealland-en laguntzarekin.

Teoria honek eskizofreniaren jatorria
esplikatu nahi du. Bere oinarria komuni-
kapenaren teorian datza. Tipo Lojikoen
Teorian hain zuzen.(1)

Hasteko, Lotura Bikoitzaren lehen
ezaugarriak ikusiko ditugu. Ondorengo
baldintzak bete behar dira:

—Bi pertsona edo gehiagok hartzen
dute parte.

— Fenomeno errepetitua da, behin eta
berriz gertatzen dena eta azkenean ohiz-
ko gertaera bilakatzen dena. )

— Lehen mailako agindu bat dago,
normalean ezezkoa. Adibidez: Hau egi-
ten ez baduzu, zigortu egingo zaitut.

—Bigarren mailako agindu bat ere
badago, aurrekoaren kontrakoa, baina
atal abstraktuago batean. Gehientsuene-
tan agindu hau ez da ahozkoa izaten eta
lehen mailakoaren edozein elementuri
buruzkoa dugu. Hemen ere zigorraren
edo ezezko errefortzuaren erabilpenik
bada. Adibidez: Keinu edo ahotsaren
doinuaren bidez mezu hau bidaltzen da:
«Ez ezazu nere maitasuna zalantzan ja-
rri. Maite zaitudalako zigortzen zaitut,
zuretzat ona da eta».

— Hirugarren ezaugarria: Egoera hau
0so0 garrantzitsua da haurrarentzat, afek-
tiboki lotuta bait dago eta ezin du ihes
egin,

Egoera hau eskizofreniaren sortzaile-
gai da, baina ez dakar derrigorrez eski-
zofreniarik. Horrelakoetan, pertsonak bi
irtenbide ditu:

—ihes egitea;

—ihes egitea ezinezkoa denean, biga-
rren irtenbidera jo beharra daukugu: maila
metakomunikatiboan azterketa egitea.
Subjektua beste harreman-maila batean
kokatzen da eta handik jokatzen du, hone-
la kontraesana kontzientzi mailara igaroz.

* PSIKOLINGUISTIKA-MAILAN

L1 V. Aracil-ek teoria honen bidez mi-
noria linguistikoaren egoera azaltzen du.
J.M. Sanchez Carrion «Txepetx»ek ho-
nela dio Un futuro para nuestro pasado li-
buruan:

— Lehen mailako agindua (agerikoa):
«Ezin duzu hizkuntza ofizialaren statusa
eta eskubideak aldatu».

— Bigarren mailako agindua (ez-age-
rikoa): «Estatu demokratiko batean zile-
gi da zure hizkuntza erabiltzea eta be-
rreskuratzea; hots, hizkuntza galtzen
bada, zurea izango da erruay.

Subjektu horri egoeratik ihes egitea
ukatu egiten zaio. Lotura-legeak badira:
zuzenbideak, alde batetik, legalki hiz-
kuntza ofizialak errespetatzera behar-
tzen du eta, bestetik, moralki ere behar-
tzen du, zeren adostasun demokratiko
baten ondorio bezala agertzen bait da,
herriaren borondatearen eran.(2)

Interpretazio honen beste adibidea V.
Hinnenkamp-engan aurkitzen dugu. Lo-
tura bikoitzaren teoria «gastarbeiter»-en
egoera esplikatzeko erabiltzen du. Gas-
tarbeiterrak Alemaniara joandako mi-
grariak dira. Migrari hauek hizkuntza
alemana baztertzera eta pidgin bat
—hizkuntz nahasketa— erabiltzera dau-
de beharturik.

Haien egoeraren ezaugarriak hauexek
ditugu:

-—Alde batetik, bigarren hizkuntza
beharrezkoa dute elkarren berri izateko,
langile alemandarrekin batez ere.

—Beste aldetik, bigarren hizkuntza
frustagarria da integrazio-nahiarentzat,
giza identifikazioa lortzeko eta behar
psikologikoak adierazteko.

Sozialki goi-mailako alemaniarrekin
alemanera erabiltzeak menpekotasun
hori onartzea suposatzen du. Komuni-
kazio hau gastarbeiter-en interesen
aurkakoa litzateke.

Gastarbeiterrak bi kulturen artean ha-
rrapaturik  daude. Menpekotasunetik
abiatutako harremana oso latza zaie.
Alde batetik, ukatu egin nahi dute; beste
aldetik, ezinezkoa zaie.

Bi irtenbideren aurrean daude:

— Gertaeraz mintzatzea (hau ez dau-
kate egiterik).

—Ihes egitea. Egiten dutena zera da:
komunikabideak katatonikoki itxi, ale-
maniera —bigarren hizkuntza— ukatuz.

*BIGARREN HIZKUNTZAREN IKAS-
KUNTZAREN UKAPENA

Orain Lotura Bikoitzaren Teoria era-
biltzen saiatuko gara ondorengo egoera
hau azaltzeko: hizkuntz maila minimo
bat lortu gabe, euskara ikasteari uzten
dioten helduen nekearen azpian dagoen
mekanismo psikologikoaren zergaitia,
nahiz eta hasiera batean motibaturik
egon.

Gogorarazi ditzagun zeintzu diren Lo-
tura Bikoitzaren egoeraren premisak:

— Badago «boteredun» bat, aginduak
ematen dituena.

—Bi agindu.

— M aila desberdinetan.

—Kontraesankorrak dira.

— Derrigorrez aukeratu beharra dago.

—Edozein aukeratan subjektuak gal-
du egiten du (kontraesanean bait
dago).

—Orduan, subjektuaren erantzuna
patologi mailan dago.

— Ezin du metakomunikatu. Ahal ba-
litz, hauxe litzateke irtenbiderik
aproposena.

Teoria honen bidez populazio-sekto-
re batzuen portaera azaldu nahi dugu.
Jende horren inguruan —senide, lagun
eta lankideekin— lotura bikoitza sor-
tzen da.

—Badago ahozko harremanetan le-
hen agindua: «Euskara ikasi egin
behar duzu bi arrazoirengatik.
Ideologikoa: euskalduna zara eta
zeure herriaren hizkuntza ikasi egin
behar duzu. Pragmatikoa: gaur
egun, euskara badakizu, lan egitea
errazagoa izango zaizu».,

— Ahozkoa ez den bigarren agindua:
«Dena den alperrik ari zara; hemen
euskararik jakin gabe bizitzea ba-
dago eta».

Euskara-ikasleak eliteetan euskara ez
dela oso erabilia ikusten du, komunika-
zio-mailan ez du euskara jakitearen pre-
miarik, populazio osoak erdaraz badaki
eta.

Horri  hizkuntzarekiko esperientzia
frustragarriak eransten zaizkio: ezin ditu
bere behar psikologikoak nahi lituzkeen
bezala adierazi, bere integrazio eta identi-
tate sozialarekiko asmoak ez dira betetzen.

Subjektu horrentzat egoera erabat ito-
garria da. Alde batetik, gizarteak ahale-
gin pertsonala eskatzen dio eta, bestetik,
nagia dela leporatzen dio.

Egoera honek bi irtenbide ditu:

—Irteera patologikoa: Ikasle honek
ezin du egoeratik irteteko eta kanpotik
aztertzeko behar duen urruntasun psiko-
logikoa lortu. Orduan, kontraesanaren
bi muturren arteko konpromisozko
erantzuna hartu behar du, eta honela
lantzen du erantzun hori,

Egoera ez du hain larritzat jotzen eta
kultur arrazoiak ez diren bestelakoak bi-
latzen ditu; hala nola: «zilegi da euskara-
rik gabe euskaldun izatea, honelako jen-
detza ugaria da eta..» Arrazoi honen
bitartez lotura bikoitzaren bigarren agin-
duari erantzuten dio. Bere hizkuntza eta
kultura gabeko gizarte bat suposatzen
duen pentsakera besterik ez da berau.

Beste aldetik, eta lotura bikoitzaren le-
hen aginduari erantzuteko asmoz, euska-

raz zerbait ikasten du euskaldun-itxura
ematearren —agurrak eta hitz jator ba-
tzuk—. Hau da, agindua betetzen du,
baina subjektu hau bere buruarekin ge-
zurretan eta zuritu nahian dabil. Ez da
bere jokabideaz jabetzen.

Subjektu hau ez da salaketa kanpora-
tzeko gauza, ardura bereganatu egiten
du. Nahi gabe, boterearen aldeko ager-
tzen zaigu.

Horrelako portaerek sindrome psiko-
sozial «patologiko» bat osatzen dute.
Psikolinguistikako esparruan lotura bi-
koizdun subjektuaren figura sortzen da.

— Lehen esan dugun bezala, lotura bi-
koitzak beste irteera bat ere badu: meta-
linguistika-mailako azterketa burutzea,
hemendik hizkuntzarekiko erantzun
kontziente eta arrazoitua emanez; epe lu-
zerako soziolinguistika-mailan aurrera-
pena lortuz— hizkuntzaren iraupena—,
aldi berean epe laburreko maila pertso-
naleko irabaziak kontrajarriz.

*OHARRAK

(1) Tipo Logiko-ak abstrakzio-maila esan nahi
du. Eskizofrenikoari ezinezkoa zaio literala dena eta
metaforikoa denaren artean bereizketa egitea.

(2) Eskizofrenikoen kasuan bezalaxe, hemen ere
bi irtenbide daude:

— Berbalizazioa, egoera negoziatu (baina, mino-
ria izateagatik, hau ezin da egin).

—Thes egitea. Hizkuntzaren beraren, identitate
kultural eta etnikoaren ukapena.

LA TEORIA DEL DOBLE VINCULO Y EL FRACASO
EN LA ADQUISICION DE LA SEGUNDA LENGUA

Dentro de un marco de interdisciplinariedad y
relativismo, examinamos la Teoria del Doble
Vinculo en tres vertientes,

En su version original, tal y como G. Bateson
la expuso —1972— como marco tedrico explica-
tivo del origen de la esquizofrenia.

En un segundo apartado analizamos desarro-
llos posteriores de esta teoria en el campo de la
psicolingiiistica. La interpretacion de L1 V. Ara-
cil de la situacién de las minorias lingiiisticas
como situacion doble-vinculante y el trabajo de
V. Hinnenkamp, que interpreta el rechazo del
idioma aleman por los emigrantes extranjeros
bajo este mismo paradigma,

Por ultimo, aportamos un desarrollo de la
Teoria del Doble Vinculo como posible marco
explicativo del mecanismo psicosociolégico que
subyace al fracaso en la adquisicién del euskera
en sujetos en principio motivados hacia el apren-
dizaje de la lengua.

DOUBLE BIND THEORY AND FAILURE IN SECOND LANGUAGE
ACQUISITION

Within a frame of relativism and interdiscipli-
narity we analyse Double Bind Theory at three
levels.

First, G. Bateson’s proposed theory to
explain the origin of schizophrenia.

Secondly, we analyse later developments of
this theory in psycholinguistics field. LI. V. Ara-
cil’s interpretation of the situation of linguistic
minorities as a double binded situation and V.

Hinnenkamp's work about foreign emigrants in
Germany and their refusal of second language
learning, also understood as a double binded
situation.

Finally we propose Double Bind Theory as
likely interpretation of sociopsychological
mechanisms underlying the failure in euskara
acquisition by people at the beginning moti-

vated toward second language learning.

LA THEORIE DU DOUBLE LIEN ET L’ECHEC A L’ACQUISITION
DE LA DEUXIEME LANGUE

Dans un cadre théorique relativiste et interdisci-
plinaire on va examiner la Théorie du Double Lien
a trois niveaux:

Tout d’abord la théorie tel que G. Bateson I'a
proposée (1972) comme explication de I'origine de
la schizofrenie.

Deuxiément on analysera d’autres dévelopements
de cette théorie au champ de la Psycholinguistique.
Linterpretation de Ll. V. Aracil de la situation des

communautés linguistiques minoritaires conime une
situation de double ligison. Le travail de V. Hinnen-
kamp qui interpréte le rejet de 'allemand par les
émigrants étrangers sous ce méme paradigme.

Finalement on apporte un dernier dévelopement
de cette théorie comme cadre qui possiblement
explique le mécanisme sous-jacent a lechec a l'ac-
quisition de I'euskara par des sujets qui étaient
motivés envers l'acquisition de la langue.

